
     ᖃᐅᔨᒪᔭᕆᐊᖃᖅᑕᑎᑦ.

______________________________ 
ᖃᓄᕐᓕ ᐃᓄᐃᑦ ᐋᓐᓂᐊᖅᑖᔭᑉᐸᑦ 
ᑐᓯᐊᓪᓗᑦᑐᖅᒥᑦ?
ᐃᓄᐃᑦ ᑕᒪᑐᒥᖓ ᐋᓐᓂᐊᖅᑖᕈᓐᓇᖅᑐᑦ ᖁᐱᕐᕈᐊᕐᔪᖃᖅᑐᒥᓐ 
ᓂᕿᓕᕆᓂᒃᑯᑦ ᐋᓐᓂᐊᖃᖅᑐᓂᒃ. ᖁᐱᕐᕈᐊᕐᔪᐃᑦ 
ᐃᓄᖕᓅᕈᓐᓇᕐᒪᑕ ᑭᓪᓕᖏᑦᑎᒍᑦ ᐅᕝᕙᓘᓐᓃᑦ 
ᐊᒃᑐᖅᓯᓯᒪᒃᐸᑕ ᐃᔨᖏᑦᑎᒍᑦ, ᕿᖓᖓᒍᑦ ᐅᕝᕙᓘᓐᓃᑦ 
ᖃᓂᖏᑦᑎᒍᑦ. ᐃᓄᐃᑦ ᐊᐃᑦᑐᖅᓗᖅᑕᐅᔪᓐᓇᖅᑐᑦ 
ᐆᓯᒪᖏᑦᑐᒥᑦ ᓂᕆᒍᑎᒃ, ᖁᐊᕐᒥᓪᓘᓐᓃᑦ, 
ᒥᒃᑯᓕᐊᕆᓯᒪᔪᓂᓪᓘᓐᓃᑦ ᐅᕝᕙᓘᓐᓃᑦ ᐊᐃᐸᔪᕐᒥᑦ 
ᐆᔪᖅᑐᕈᑎᒃ ᐸᑎᖏᓐᓂᒡᓘᓐᓃᑦ ᑐᒃᑐᒥ ᐋᓐᓂᐊᖃᖅᑐᒥᑦ. 
ᑖᓐᓇᓕ ᐋᓐᓂᐊᖑᔪᖅ ᑐᓯᐊᓪᓗᑦᑐᖅ ᐃᓅᖃᑎᒌᓄᑦ 
ᐊᐃᑦᑑᑕᐅᒐᔪᖏᑦᑐᖅ.

 
ᖃᓄᐃᓕᒍᑕᐅᔪᓐᓇᖅᐸ ᐃᓄᐃᑦ 
ᐋᓐᓂᐊᖅᑖᕈᑎᒃ ᑐᓯᐊᓪᓗᑦᑐᖅᒥ?
ᑕᒪᑐᒥᖓ ᐋᓐᓂᐊᖃᖅᑐᑦ ᐋᓐᓂᐊᑐᐃᓐᓇᖅᑎᑐᑦ 
ᐃᒃᐱᒋᔭᐅᒐᔭᖅᑐᖅ ᑕᒻᒪᐅᑕᐅᔪᓐᓇᖅᐸᓵᖅᖢᓂ ᐆᓇᕐᓂᕐᒧ. 
ᐃᓄᐃᑦ ᐋᓐᓂᐊᖃᖅᑐᑦ ᑐᓯᐊᓪᓗᑦᑐᖅᒥ ᐃᐱᒍᓱᖃᑦᑕᕋᔭᖅᑐᑦ 
ᐆᑎᕐᓇᕐᒥᑦ ᐅᕝᕙᓘᓐᓃᑦ ᕿᐅᔪᐊᓘᓕᑲᑕᕐᓗᑎᒃ 
ᐊᒻᒪ ᐊᐅᒪᔮᑲᑕᓕᖅᐸᒃᖢᑎᒃ. ᐅᑯᐊ ᐃᒃᐱᖕᓇᕐᓂᐅᔪᑦ 
ᐃᒃᐱᒋᔭᐅᓚᐅᕐᑎᓪᓗᒋ ᑭᖑᓂᐊᒍᑦ ᓂᐅᖁᕐᓕᖓᑲᑕᕐᓇᖅᖢᓂ, 
ᑎᒥᖓᓗ ᓴᖐᑦᑐᑯᓘᖂᔨᓕᕐᓗᓂ, ᐊᒻᒪ ᑳᑲᑕᒍᓐᓃᕐᓇᖅᖢᓂ. 
ᐊᒻᒪᑦᑕᐅᖅ ᕿᓕᖅᓯᓇᖏᑦ ᐳᕕᓕᖅᓯᒪᓕᕐᓗᑎᒃ ᐊᒻᒪ 
ᓇᒡᒍᐊᖏᑦᑎᒍᑦ ᐋᓐᓂᐊᑲᑕᒡᓗᑎᒃ.

ᑕᒪᓐᓇ ᓱᖁᑎᒋᔭᐅᖏᒃᑯᓂ ᑐᓯᐊᓪᓗᑦᑐᖅᒥ ᐋᓐᓂᐊᖃᖅᑐᖅ 
ᖃᕋᓴᕐᒧᑦ ᐱᐅᔪᓐᓃᕐᓂᖃᕈᑕᐅᔪᓐᓇᖅᑐᖅ, ᑕᐃᒪᐃᓐᓂᖓᓄᓪᓗ 
ᓯᕘᕋᑲᑕᓕᕈᓐᓇᖅᖢᑎᒃ, ᐸᒡᕕᒍᓱᒃᓴᕋᐃᓕᕐᓗᑎᒃ ᐊᒻᒪ 
ᓄᒫᓱᑲᑕᒻᒪᕆᓕᕐᓗᑎᒃ. ᐊᐃᑉᐸᕆᔭᒥ ᐃᒃᐱᒍᓱᒍᓐᓃᕐᓇᕐᒥᔪᖅ 
ᐱᖃᑎᖃᑲᑕᒍᓐᓇᐃᓪᓕᓐᓇᖅᑐᖅ. ᑕᒪᓐᓇᓗ 
ᑲᒪᒋᔭᐅᖏᑦᑎᐊᒻᒪᕆᒃᑯᓂ ᑕᐅᑐᒍᓐᓃᕐᓇᖅᑐᖅ, 
ᑐᓵᒍᓐᓃᕐᓇᖅᑐᖅ, ᓄᑭᖃᕈᓐᓃᕐᓇᖅᑐᖅ ᐊᒻᒪ ᐃᒪᖄᓪᓘᓐᓃᑦ 
ᑐᖁᓐᓇᖅᑐᖅ.

ᑕᒪᒃᑯᐊ ᐋᓐᓂᐊᖑᔪᑦ ᐅᓪᓗᒐᓴᐃᑦ ᑭᓯᐊᓂ 
ᐊᓂᒍᖅᓯᒪᓕᖅᐸᑕ ᐃᒃᐱᒋᔭᐅᓕᑕᐃᓐᓇᕈᓐᓇᖅᑐᖅ.

ᐊᕙᑎᓕᕆᔨᒃᑯᑦ 
Avatiliqiyikkut
Department of Environment
Ministère de l’Environnement

______________________________ 
ᑐᓯᐊᓪᓗᑦᑐᓕᒃ ᐃᓄᒃ 
ᐃᓅᓕᓴᖅᑕᐅᔪᓐᓇᖅᐹ?
ᐄ. ᑐᓯᐊᓪᓗᑦᑐᓕᒃ ᐃᓄᒃ ᐃᓅᓕᓴᐅᑎᓄᑦ 
ᐃᑲᔪᖅᑕᐅᔪᓐᓇᖅᑐᑦ. ᐃᓱᒪᒍᕕᑦ ᐋᓐᓂᐊᖃᖅᑐᒥᓐ ᑐᒃᑐᒥ 
ᐊᐃᑦᑐᖅᓗᖅᑕᐅᔭᕆᐊᒃᓴᐃᑦ ᐊᒻᒪᓗ ᐆᓇᑲᑕᒡᓗᑎᑦ, 
ᓄᓇᓕᖕᓂ ᐋᓐᓂᐊᕕᓕᐊᕆᐊᖃᖅᐳᓯ.
______________________________
ᖃᐅᔨᑎᑦᑕᕆᐊᖃᖅᑐᑦ 
ᑕᑯᒍᕕᑦ ᐅᕝᕙᓘᓐᓃᑦ ᖁᑭᖅᓯᒍᕕᑦ ᑐᒃᑐᒥᓐ 
ᐋᓐᓂᐊᖃᕋᓱᒋᔭᕐᓂᑦ, ᐃᖃᐅᒪᒋᐊᕐᓗᒍ ᑐᒃᑐᕝᕕᒋᔭᐃᑦ ᐊᒻᒪ 
ᐆᒪᔪᕐᓂᐊᖅᑎᒧᓐ ᐅᖃᐅᓯᕆᓗᒍ.

______________________________

ᖃᐅᔨᒋᐊᒃᑲᓐᓂᕈᒪᒍᕕᑦ ᐅᕗᖓ ᖃᐅᔨᒋᐊᕐᓗᓯ:

ᐊᕙᑎᓕᕆᔨᒃᑯᑦ:
(867) 975-7700

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᐱᓕᕆᔨᒻᒪᕆᖓ:
ᕿᑭᖅᑖᓗᒃ: (867) 975-4800
ᑭᕙᓪᓕᖅ: (867) 645-8273
ᕿᑎᕐᒥᐅᑦ: (867) 982-7610

ᐊᔾᔨᓕᐅᕆᔨ: ᕋᐃᐊᓐ ᑭ. ᐳᕈᒃ ᐊᒻᒪ ᑲᓇᑕᒥ ᐱᓕᕆᖃᑎᒌᖕᓂᒃᑯᑦ 
ᐆᒪᔪᓕᕆᓂᕐᒧᑦ ᐋᓐᓂᐊᖃᖅᑕᐃᓕᑎᑦᑎᔨᒃᑯᑦ, ᓵᔅᑲᑑᓐ

ᑐᓯᐊᓪᓗᑦᑐᖅ



______________________________

ᑭᓲᖕᒪᓐ ᑐᓯᐊᓪᓗᑦᑐᖅ?
ᑐᓯᐊᓪᓗᑦᑐᖅ ᐃᒻᒥᓂᒃ ᓴᕿᖃᑦᑕᖅᑐᖅ 
ᖁᐱᕐᕈᐊᕐᔪᖕᓂᖔᖅᐸᒃᖢᓂ. ᑕᒪᓐᓇ ᑕᑯᔭᐅᓂᖅᓴᐅᖃᑦᑕᖅᑐᖅ 
ᑐᒃᑐᓂᑦ ᐊᒻᒪ ᑐᒃᑐᕙᖕᓂᑦ ᐅᑭᐅᕐᑕᖅᑐᕐᒦᑦᑐᓂᒃ ᓄᓇᕐᔪᐊᓕᒫᒥ, 
ᓄᓇᕗᑦ ᐱᖃᓯᐅᑎᓪᓗᓂ. ᑐᒃᑐᐃᑦ ᑐᓯᐊᓪᓗᑦᑐᖅᒥ 
ᐋᓐᓂᐊᖃᖅᑐᑦ ᐊᔾᔨᒌᖃᑦᑕᖏᓚᑦ ᐊᒻᒪᓗ ᐊᓯᔾᔨᕈᓐᓇᖅᖢᑎᒃ 
ᖃᖓᖑᕌᖓᑦ.

ᑐᓯᐊᓪᓗᑦᑐᖅᒥ ᐋᓐᓂᐊᖃᖅᑐᑦ ᑐᒃᑐᐃᑦ ᑕᒪᑐᒧᖓ 
ᑐᖁᒐᔪᖏᑦᑐᑦ. ᑕᒪᓐᓇ ᐊᒃᑐᐃᔪᓐᓇᖅᑐᑦ ᑐᒃᑐᓂᒃ ᓴᖏᖏᑦᑐᓂᒃ, 
ᑕᐃᒪᐃᒻᒪᓪᓗ ᐊᓯᖏᓐᓄᑦ ᓂᕐᔪᑎᓄᑦ ᓂᕿᑐᖅᑎᓄᑦ 
ᐱᔭᐅᓴᕋᐃᓕᖅᐸᒃᖢᑎᒃ. ᑕᒪᓐᓇᑦᑕᐅᖅ ᐋᓐᓂᐊᖅ ᑐᒃᑐᓂᒃ 
ᐊᕐᓇᕐᓗᖕᓂᑦ ᓇᔾᔨᔪᓂᒃ ᓱᕋᐃᔾᔪᑕᐅᕙᒃᑭᕗᖅ. ᑕᒪᓐᓇ 
ᒪᒥᓴᖅᑕᐅᔾᔪᑎᖃᖏᑦᑐᖅ ᐅᕝᕙᓘᓐᓃᑦ ᓄᖃᖅᑎᑕᐅᔪᓐᓇᖏᑦᑐᖅ 
ᐱᓗᐊᕐᑐᒥᓐ ᓂᕐᔪᑎᓂᑦ ᑎᒍᐊᖑᖏᑦᑐᓂᒃ.

ᖃᓄᐊᓗᒃ ᑐᒃᑐᐃᑦ ᑐᓯᐊᓪᓗᑦᑐᖅᒥ 
ᐋᓐᓂᐊᖅᑖᖃᑦᑕᕐᒪᑕ?
ᑐᒃᑐᐃᑦ ᐊᕐᓇᕐᓗᐃᑦ ᑕᒪᑐᒥᖓ ᐋᓐᓂᐊᖃᖅᑐᑦ 
ᐊᐃᑦᑐᐃᔭᑦᑐᑦ ᐃᒡᓕᐊᖏᒍᑦ, ᐊᕐᕌᖏᓐᓂᑦ, ᓱᕋᐃᓂᑯᖏᑦᑎᒍᑦ 
(ᐆᒪᖏᑦᑐᑦ ᓄᕐᕋᐃᑦ) ᐊᒻᒪ ᐃᒻᒧᖏᑦᑎᒍᑦ. ᓇᒡᔨᔪᑦ 
ᐊᕐᓇᕐᓗᐃᑦ ᐊᐃᑦᑐᖅᑕᐅᓯᒪᔪᑦ ᑕᒪᑐᒥᖓ ᐋᓐᓂᐊᖏᓐᓂᑦ 
ᑐᓂᓯᔪᓐᓇᖅᐳᑦ ᓇᔾᔨᐊᖏᓐᓄᑦ. ᐊᓯᖏᑦ ᑐᒃᑐᐃᑦ ᑕᒪᑐᒥᖓ 
ᐋᓐᓂᐊᖅᑖᕈᓐᓇᖅᑐᑦ ᐱᕈᖅᑐᓂᒃ ᓂᕆᑲᑕᖕᓂᒃᑯᑦ 
ᐃᒪᖅᑎᒍᓪᓘᓐᓃᑦ ᐊᒃᑐᖅᑕᐅᓯᒪᔪᓂᑦ ᐋᓐᓂᐊᕆᔭᐅᓂᑯᓂᒃ. 
ᑕᒪᓐᓇᑦᑕᐅᖅ ᐊᐃᑦᑑᑕᐅᔪᓐᓇᕐᒥᔪᖅ ᑐᒃᑐᐃᑦ ᓄᓕᐊᑲᑕᓕᕌᖓᑕ.

ᑐᒃᑐᐃᑦ ᑐᓯᐊᓪᓗᑦᑐᖅᒥ ᐋᓐᓂᐊᖃᖅᑐᑦ 
ᖃᓄᖅ ᖃᐅᔨᔭᐅᔪᓐᓇᕐᒪᖔᑕ 
ᑐᒃᑐᐃᑦ ᐋᓐᓂᐊᖃᖅᑐᑦ ᑐᓯᐊᓪᓗᑦᑐᖅᒥ, ᖁᐱᕐᕈᐊᕐᔪᐃᑦ 
ᐱᒋᐊᕐᕕᖃᖅᐸᒃᑐᑦ ᐃᒡᓕᐊᖏᓐᓂᑦ ᐊᒻᒪ ᓇᒡᒍᐊᖏᓐᓂᑦ. 
ᑕᐃᒪᐃᑎᓪᓗᒋᑦ ᐃᒪᓐᓇᐅᔭᑦᑐᑦ:

•	 ᓇᒡᒍᐊᖏᑦ ᐳᕕᓕᖅᓯᒪᓪᓗᑎᒃ, ᐱᓗᐊᕐᑐᒥᓐ 
ᓯᕗᓪᓖᖏᑦᑎᒍᑦ (ᐊᔾᔨᖑᐊᖅ ᐊᑖᓂ ᑕᑯᓗᒍ)

•	 ᕿᓕᕐᓯᓇᖏᑦ ᐳᕕᖢᑎᒃ, ᐅᕝᕙᓘᓐᓃᑦ ᐃᒻᒪᒃᑎᖅᓯᒪᐅᕐᖢᑎᒃ 
ᐊᒥᖏᑦᑕ ᐊᑎᑦᑎᐊᖓᒍᑦ, ᓂᕿᖓᒍᑦ, ᐅᕝᕙᓘᓐᓃᑦ 
ᐊᕿᐊᕈᖏᑦᑎᒍᑦ ᒪᑯᓇᓂ ᑎᖑᖏᒍᑦ ᐅᕝᕙᓘᓐᓃᑦ 
ᑕᖅᑐᖏᑦᑎᒍᑦ

•	 ᐃᒡᓕᐊᖏᑦᑎᒍᑦ (ᓇᔾᔨᐊᕆᔭᐅᓂᑯᑦ ᐆᒪᖏᖢᑎᒃ ᐊᓂᓂᑯᑦ)
•	 ᐃᒡᔪᖏᑦ ᐳᕕᖢᑎᒃ
•	 ᐃᒡᓕᐊᖓ ᐳᕕᒃᑯᓂ

•	 ᑐᓯᐊᖢᑎᒃ 

____________________________

ᖃᓄᐃᓕᐅᕋᔭᖅᐳᖓ ᑐᒃᑐᓐᓂᕈᒪ 
ᑕᐃᒪᐃᑦᑐᒥᓐ ᐋᓐᓂᐊᖃᕈᒥᓇᖅᑐᒥᓐ?
ᑐᒃᑐᒥ ᖁᑭᖅᓯᒍᕕᑦ, ᕿᒥᕐᕈᐊᕐᓗᒍ, ᐱᓗᐊᖅᑐᒥᓐ 
ᓇᒡᒍᐊᖏᑦᑎᒍᑦ ᐊᒻᒪ ᐊᕿᐊᕈᖏᓐᓂᒃ. ᖃᓄᐃᓕᖓᔪᒥ ᑕᑯᒍᕕᑦ, 
ᐃᒪᐃᓕᐅᕆᐊᖃᖅᐳᑎᑦ:

ᓂᐅᖏᑦᑕ ᓇᒡᒍᐊᖏᑦ ᕿᑐᕐᖓᖅᑖᕐᕕᖓᓘᓐᓃᑦ ᐳᕕᑉᐸᑦ, 
ᑕᐃᒪᓕ ᑖᓐᓇ ᓂᕐᔪᑎ ᐋᓐᓂᐊᖃᑐᐃᓐᓇᕆᐊᖃᖅᑐᖅ, 
ᐊᒻᒪᓗ ᐃᒪᐃᓕᐅᕆᐊᖃᖅᐳᑎᑦ:

•	 ᑖᓐᓇ ᓂᕐᔪᑎ ᕿᒪᑐᐃᓐᓇᕐᓗᒍ ᐊᒻᒪ ᐃᖃᐅᒪᓗᑎᑦ 
ᓇᓃᑦᑕᕆᐊᒃᓴᖓᓂᒃ

•	 ᑖᓐᓇ ᐆᒪᔪᕐᓂᐊᖅᑎᒧᑦ ᐅᖃᐅᓯᕆᓗᒋ ᓇᓃᓐᓂᖓ

•	 ᐋᓐᓂᐊᕆᒐᔭᖅᑕᖓ ᐊᒃᑐᖅᑕᐃᓕᓗᒍ ᐳᐊᓗᓯᒪᖏᓪᓗᑎᑦ

•	 ᐳᐊᓗᓯᒪᓗᑎᑦ ᐊᒃᑐᑲᑕᒃᑯᕕᐅᒃ ᑖᓐᓇ ᐊᒃᑐᕈᑎᒋᔭᐃᑦ 
ᑮᓇᕐᓄᐊᖅᑕᐃᓕᑦᑎᐊᕐᓗᒍ - ᐳᐊᓗᑎᓐ ᐃᒋᓪᓗᒋᑦ 
ᐅᕝᕙᓘᓐᓃᑦ ᐅᐊᓴᑦᑎᐊᕐᓗᒋᑦ ᐆᓇᔪᒃᑐᒧᓐ ᐃᒪᕐᒧᑦ 
ᐅᐊᓴᐅᑎᖃᑦᑎᐊᖅᑐᒥ 

ᑕᑯᔪᓇᖏᒃᑯᕕᑦ ᑐᓯᐊᓪᓗᑦᑐᖃᕆᐊᒃᓴᖓᓂᑦ (ᐳᕕᑦᑐᓂᒃ 
ᕿᑐᕐᖏᐅᕈᑎᖏᑦᑎᒍᑦ ᐅᕝᕙᓘᓐᓃᑦ ᓂᐅᖓᑕ 
ᓇᒡᒍᐊᖏᑦᑎᒍᑦ), ᑕᐃᒪᓕ ᐋᒃᑐᑐᐃᓐᓇᕈᓐᓇᖅᐸᐃᑦ, ᑭᓯᐊᓂ 
ᐅᑯᓂᖓ ᐅᔾᔨᕆᑦᑎᐊᕋᓱᒡᓗᑎᑦ:

•	 ᓇᒡᒍᐊᖏᑦ, ᐃᒡᔪᖏᑦ ᐅᕝᕙᓘᓐᓃᑦ ᕿᓕᕐᓯᓇᖏᑦ 
ᐳᕕᓕᖅᓯᒪᔪᑦ ᐱᓚᖏᓪᓗᒋᑦ

•	 ᑐᒃᑐ ᓇᔾᔨᔪᖅ ᐃᒡᓕᐊᖓ ᐱᓚᒃᑕᐃᓕᓗᒍ

•	 ᐃᒡᓕᐊᖓᑕ ᐃᒪᖓ ᓂᕿᒧᑦ ᐊᒃᑐᖅᑎᑦᑕᐃᓕᑦᑎᐊᕐᓗᒍ

•	 ᐅᑯᐊ ᐱᕐᕈᓗᐊᕿᑦᑕᐃᓕᓂᕐᒧᑦ ᑎᑎᕋᖅᓯᒪᔪᑦ ᐅᕙᓂ 
“ᐃᓕᖕᓂᑦ ᓴᐳᑎᓯᒪᓂᖅ”-ᒥ ᑎᑎᕋᖅᓯᒪᔪᑦ ᑕᓕᕐᐱᐊᓂᑦ.

ᐃᓕᖕᓂᑦ ᓴᐳᑎᓯᒪᓂᖅ
ᑖᔅᓱᒥᖓ ᐋᓐᓂᐊᒥᓐ ᐊᐃᑦᑐᖅᓗᒃᑕᐅᒐᔭᖏᑦᑐᑎᑦ, ᑭᓯᐊᓂᓕ 
ᑕᐃᒪᐃᑐᐃᓐᓇᕆᐊᖃᕆᓪᓗᑎᑦ ᑕᐃᒪᐃᒐᔪᓐᓇᖏᑦᖢᓂ.

ᐊᖑᓇᓱᒃᑎᐅᔪᑦ ᖃᐅᔨᒪᓕᖃᑦᑕᖅᑐᑦ 
ᐋᓐᓂᐊᕆᔭᐅᔪᓂᒃ ᐊᖑᓇᓱᒃᑎᓪᓚᕆᖕᓂᑦ 
ᖃᐅᔨᕙᒃᖢᑎᒃ ᐊᐅᓪᓚᖃᑕᐅᖃᑦᑕᕐᓂᒃᑯᑦ. 
ᐊᖑᓇᓱᓕᒪᔪᐃᑦ ᓂᕈᐊᖅᖠᕈᓐᓇᕐᓂᖅᓴᐅᖃᑦᑕᖅᐳᑦ 
ᐊᒻᒪᓗ ᓂᕐᔪᑎᓂᒃ ᐋᓐᓂᐊᖂᔨᔪᓂᒃ ᑐᓯᐊᑦᑐᓂᒡᓗ 
ᐱᓇᓱᒃᐸᖏᖢᑎᒃ, ᑕᐃᒪᐃᓐᓂᖓᓄᓪᓗ ᐋᓐᓂᐊᖃᖅᑐᓂᒃ 
ᑐᒃᑐᒐᔪᖏᓐᓂᖅᓴᐅᓪᓗᑎᒃ. ᑕᒪᐃᓐᓂᑦ ᐊᖑᓇᓱᒃᑏᓐ 
ᐋᓐᓂᐊᖃᖅᑐᓂᒃ ᐅᔾᔨᕈᓱᖕᓂᖅᓴᐅᔭᕆᐊᖃᖅᐳᑦ.

ᑐᒃᑐᒥᓐ ᓂᕿᓕᕆᓕᕈᕕᑦ, ᐋᓐᓂᐊᖃᖂᔨᖏᑦᑑᒐᓗᐊᒥᓐ, 
ᐊᖑᓇᓱᒃᑎᐅᔪᑦ ᐅᔾᔨᖅᓱᑦᑎᐊᕆᐊᖃᖃᑦᑕᖅᐳᑦ. ᐅᑯᐊ 
ᐅᔾᔨᕆᔾᔪᑎᐅᒐᓱᒃᑐᑦ ᒪᓕᒃᑕᐅᒻᒪᕆᒍᓐᓇᔮᖏᒃᑲᓗᐊᕐᓗᑎᒃ 
ᐊᖑᓇᓱᒃᑎᓄᑦ ᓄᓇᐃᓐᓇᕐᒦᑦᑐᓂᒃ, ᑕᐃᒪᓕ ᐃᒪᓐᓇ 
ᐅᔾᔨᖅᓲᑎᖃᕆᐊᖃᖅᐳᑦ:
 

•	 ᐊᒡᖔᓂᒃ ᐃᒋᑦᑕᕆᐊᓕᖕᓂᑦ ᐊᑐᕐᓗᑎᑦ

•	 ᑕᒪᐃᓐᓂ ᓴᕕᒋᔭᑎᑦ ᐊᓯᖏᓪᓗ ᐊᑐᖅᑕᑎᑦ ᑖᔅᓱᒧᖓ 
ᐅᐊᓴᑦᑎᐊᕆᐊᖃᖅᐸᑎᑦ ᐅᐊᓴᐅᑎᖃᖅᑐᒥᓐ 
ᓂᕿᓕᕆᐊᓂᒃᑳᖓᕕᑦ

•	 ᐊᒡᒐᑎᑦ ᐅᐊᓴᑦᑎᐊᕐᓗᒋᑦ ᐅᐊᓴᐅᑎᖃᑦᑎᐊᕐᑐᒧᓐ 
ᓂᕿᓕᕆᐊᓂᒃᑳᖓᕕᑦ

•	 ᑐᑦᑑ ᓂᕿᖓᓂᑦ ᓂᕆᖏᓪᓗᓯ ᑕᐃᒪᐃᑦᑐᒥᓐ 
ᐋᓐᓂᐊᖃᖅᑰᔨᒃᐸᑉ ᐅᕝᕙᓘᓐᓃᑦ ᓂᕿᖓ 
ᐆᔪᓕᐊᕆᑦᑎᐊᕐᓗᒍ ᐊᐃᐸᖏᓪᓗᒍ *

•	 ᑐᒃᑑ ᓂᕿᖓ ᕿᒥᖁᑎᒋᑦᑕᐃᓕᓗᒍ ᕿᒥᓄᑦ ᑭᓯᐊᓂ 
ᐆᓯᒪᑦᑎᐊᕐᐸᑕ

________________________________
* *ᑲᓇᑕᒥ ᓂᕿᓂᒃ ᖃᐅᔨᓴᖅᑎᑦ ᖃᐅᔨᒪᖁᔨᕗᑦ ᑕᒪᓐᓇ 

ᐋᓐᓂᐊᖑᔪᖅ ᑐᓯᐊᓪᓗᑦᑐᖅᖑᓂᕋᖅᑕᐅᔪᖅ ᓄᖑᑦᑐᓐᓇᖅᐳᑦ 
ᓂᕿ ᐆᑕᐅᑦᑎᐊᕐᓯᒪᑐᐊᕈᓂ ᐆᓇᕐᓂᖃᓕᕐᓗᓂ ᓂᕿᐅᑉ ᐃᓗᐊ 
ᒫᓐᓂ 71* ᓯᐊᓯᐊᔅᒥ. ᑕᐃᒪᓕ, ᖁᐊᖅᓵᕐᓇᕈᓐᓃᕋᔭᖅᑐᖅ ᓂᕿ 

ᓂᕆᔭᕆᐊᒃᓴᖅ ᐆᓯᒪᑦᑎᐊᑐᐊᕈᑎᒃ.


